
RELATORIU MONITORIZASAUN VASINA SEMANAL DALA SANULU RESIN NEEN  

04 – 08 Outubru 2021. 

 

1. Introdusaun  

Forum ONG Timor-Leste (FONGTIL) kontinua halo monitorizasaun iha Munisipiu 12  no  

RAEOA, atu bele  garante partisipasaun sidadaun hotu no suporta governu hodi hadi’a 

prestasaun servisu liu-liu parte vasinasaun hodi  asegura prevensaun Covid-19 iha Timor-

Leste.  

 Monitorizasaun sira halo regulamente kada semana neébe FONGTIL organiza ona ba ninia 

membru, tuir mata dalan monitorizasaun neébe kria ona  ho pontuasaun valor 1 to 3 (1 ladi’ak, 

2 natoon no 3 di’ak/di’ak liu), pergunta sira monitorizasaun mak hanesan tuir mai: 

Tabela 1. Pergunta Monitorizasaun  

No Pergunta Monitorizasaun  

1 Oinsá esforsu hodi hasa’e konsiénsia komunidade nian kona-ba importánsia simu  

Vasina? 

2 Oinsá prosesu atendementu pesoál saúde iha fasilidade saúde sira? 

3 Oinsá preparasaun lojistiku no ai-moruk vasina nian iha fasilidade saúde, sufisiente? 

4 Oinsá ho apoia husi lider komunitária sira ou parte relevante sira hodi hasa’e taxa  

Partisipasaun iha vasina? 

5 Oinsá taxa partisipasaun komunidade nian iha vasinasaun? 

6 Oinsá perspetiva komunidade, ou parte relevante sira kona-ba vasina iha fatin ne’e? 

7 Husi monitorizasaun sira mak halo ona iha tempu sira liu ba oinsá ho ninia progresu? 

 

Husi data 4 toó 8 Outubro, membru FONGTIL halo ona monitorizasaun  iha munisipius 12 no 

RAEOA  nee’be kobre sentru vasinasaun hamutuk 29. Konaba informasaun detallu bele hare 

iha tabele tuir mai  

Tabela 2. Tarjetu Munisipiu no Fasilidade saúde  

Munisipiu NGOs Fatin Monitorizasaun Tempo  

 

 

Lautem  

AHFTL Sentru Saúde Iliomar no Lautem 4- 6 Outubro 

PROSPEK Sentru Saude Postu Lautem, Munisipiu Lautem 

Suku Baduru 

 

4- 6 Outubro  

Dili   

ANCT Sentru Saúde Vera Cruz, Suku Caicoli, Postu 

Vera Cruz, Munispiu Dili. 

4-6 Outubro  

JI Klinika Maternidade Fatumeta, Suku  Bairo-

Pite, Postu Dom-Alexo, Monisipiu Dili 

4-6 Outubro 

SHC Sentru Saúde Comunitaria Becora, Suku 

Becora, Postoadministrativo Cristo-Rei, 

Munisipiu Dili 

4-6 Outubro 

Roman Luan Dili Sentru Saúde Komunitáriu Atauro 4-6 Outubro 

FTM Sentru Saúde Formosa  4-6 Outubro 

 

Manatuto  

AMF Postu Saúde Manatuto Vila 4 -6 Outubro 

 

Baucau  

UMA PAS Sentru Saúde postu Laga, Suku Soba 4 -6 Outubro 

UFD  Sentru Saúde Bucoli – Pa. Baucau Villa – 

Munisipiu Baucau 

4-6 Outubro 

Covalima  CCC Klínika Suai villa suku Debos, Postu Suai villa, 

Munisipiu Covalima 

4-6 Outubro 

 

 

 

 

Bobonaro  

FHM Sentru Saúde Balibo 5-6 Outubro 

Sentru Saúde Cailaco 4-6 Outubro 

Suku Manapa, Aldeia Tapomeak, Postu Cailaco 4-6 Outubro 

Sentru Saúde Cailaco Suku Miligo 4-6 Outubro 

Sentru Saúde Ritabou, Suku Ritabou, Postu 

Maliana 

6-7 Outubro 

Sede Suku Raifun, Postu Maliana 6-7 Outubro 

 

 

Ermera 

SJME Sentru Saúde Postu Ermera 4-6 Outubro 

HDI Sentru Saúde Postu Railaco 4-6 Outubro 

IMI Sentru Saúde Postu Adm. Letefoho 4-6 Outubro 

Ainaro  NAFOFILA Sentru Saúde Ainaro 4-5 Outubro 

Manufahi  LUTA BA MUDANSA  Suku Mindelu 4 Outubro 

Suku matorec 5 Outubro 

 

Liquica 

KADORAS Sentru Saúde Liquiçá 4-6 Outubro 

 RADIO KOMUNIDADE 

TOKO DEDE  

Posto Sentro Saude Maubara.Suku Vaviquinia, 

Posto Maubara, Municipio Liquica 

4-6 Outubro  

 

Viqueque 

 

KHC 

Postu Saúde Uaitame 4,5,5,6 

Outubro 

Sentru Saúde Uatulari, Suku Matahoi 4-6 Outubro 

Suku Karabalu  4 – 6 Outubro 

Sentru Saúde Uma Quic 4-6 Outubro 

RAEOA Lifau We’e Suli (LWS) Sentru Helt Pos Banoco-Manimpena Suco 

Lalisuk Postu Pantemakassar Munisipiu Oe-

Cusse .RAEOA   

4-5 Outubro 

Netenoke Suco Bobocase 

Sentru Saúde Baqui Suku Naimeco Postu 

Pantemakassar Munisipiu RAEOA 

6 Outubro 

Rede Informasaun 

Oecusse (REINO) 

Sentru Saúde Baqui, Suku Nipani, (Aldeia 

Bausiu, Bairo Nun-Ana), Postu Pante Macassar, 

Munisipiu RAEOA 

4 Outubro 

Sentru Saúde Baqui, Suku Costa, Aldeia 

Sanane Bairo Samoro, Postu Pante Macassar, 

Regional Oecusse 

5 -6  Outubro 

 

2. Analiza no Rezultadu  

Membrus FONGTIL nee’be halo ona  monitorizasaun hatudu ona mudansa  positivu tamba  

husi sentru vasinasaun hamutuk 29  maioria   hetan kategoria diak  los  iha 13  sentru 

vasinasaun,   kategoria diak 14  sentru vasinasaun no  seluk tan  hetan kategoria naton iha 2 

sentru vasinasaun,  neé tamba Ministeriu saude iha vontade servisu diak nomos iha 

kolaborasaun neébe metin ho autoridade local nomos membru konsellu suku.  

Mudansa signifikante balun hare husi  tasa partisipasaun komunidade neébe aumenta kada 

munisipiu,neé tamba Governu rekunhese rekomendasaun husi sosiedade sivil. Iha mos 

deskobrimentu balun neébe sai hanesan preokupasaun husi ita hotu nian hanesan: 

1) Komunidade nia konsiensia sei menus, liu-liu ba asegura implementa prokolu saude 

2) Persija haforsa tan linha koordenasaun entre autoridade local no membru konsellu suku 

sira hodi asegura komunidade bele hetan vasinasaun  

3) Persija efetivamente halo kampanha ka sosializasaun konaba importansia vasina iha 

komunidade  

4) Persija mos kria strategia diak hodi nuneé maluk ho defisiensia sira bele asesu ba visina. 

5) Persija mantein prezensa pesoal saude sira hodi asegura konsultasaun antes vasina. 

Figura 1. Komparasaun kriteria saxe dadus akumulativu husi sentru vasinasaun   

 

Iha grafiku neé hatudu katak iha mudansa signifikante konaba komitmentu governu ba 

asegura efetivamente halo vasinasaun iha sentru saude liu-liu ba atendementu pesoal saude, 

tasa partisipasaun komunidade neébe aumenta, tamba iha kolaborasaun diak entre ministeriu 

saude ho autoridade local no membrus konsellu suku.  

Figura 2: Partisipasaun sidadaun sira iha Vasinasaun  

3. Rekomendasaun sira  

1) Governu liu husi Ministeriu Saude persija kria strategia diak atu bele asegura maluk 

ho defisiensia sira bele asesu ba vasina 

2) Efetivamente halo kampanha ou sosializasaun informasaun konaba importansia husi 

vasina ba imunidade ema nian 

3) Mantein  prezensa pesoal saude iha sentru vasinasaun atu bele asegura prevensaun 

impaktu negativu husi vasina ( liu husi konsultasaun antes vasina)  

4) Hasa’e Konsiénsia komunidade iha fatin vasinasaun hodi kumpre protokolu governu 

no WHO nian sei menus, hanesan uza máskara no distánsia.  

5) Haforsa Koordenasaun entre lider komunidade no pesoál saúde sira hodi kontinua 

koordena no servisu hamutuk to baze no aumezmu tempu hasa’e koñesimentu lider 

komunidade kona-ba vasinasaun no maneira kampaña vasinasaun.  

6) Presiza fó prioridade nafatin ba asesibilidade nune’e númeru partisipasaun ho ema ho 

defisiénsia iha vasinasaun.  

7) Husu ba Ministériu atu halo monitorizasaun ba fasilidade saúde sira hodi asegura iha 

fatin konjeladór ba konserva ai-moruk.    

4. Remata  

Observa ba monitorizasaun semanál no relatóriu sira, FONGTIL observa iha progresu 

pozitivu husi monitorizasaun no rekomendasaun sira hato’o ona, no ami fiar katak 

mudansa sira mak akontese tanba kometimentu governu hodi foti asaun ba 

rekomendasaun sira, nune’e FONGTIL hakarak hato’o agradesimentu ba espasu 

kolaborasaun mak oferese husi governu no FONGTIL kontinua mobiliza rekursu sira 

husi perspetiva ONG nian hodi tulun governu iha kampaña hodi hasa’e partisipasaun 

povu nian iha vasina no tulun governu hodi ultra pasa husi surtu COVID-19.  

 


